Geguritan 
LAYANG SEPISANAN

Dening: Mbh Untung 

Layang kang sepisanan saka sliramu

Nggedheake pengarep-arepku marang sliramu

Kaya ngapa senenge atiku

Rasaku  sliramu wis ana ing sandhingku

Wis suwe atiku bingung lan buneg
Kuwatir menawa sliramu nglaleake aku

Saiki aku ora dhewe maneh

Jalaran tekane layangmu

Isih ana ing pengangenku

Rikala dolan karo sliramu

Karasa endah ing pengangenku

Ora bisa aku ngelaleake prastawa iku
Kaya ngapa bungahing atiku

Layangmu tansah dak jaga

Dak waca saben wektu

Nambahi rasa tresnaku marang sliramu

